
				এই পাতাটির মুদ্রণ সংশোধন করা প্রয়োজন। 
গোবরাছড়ার মুন্তোষী-বংশ। S) RS
আছেন। জগদীশচন্দ্রের পুত্র ক্ষিতীশচন্দ্র বি-এল পরীক্ষায় উত্তীর্ণ হইয়া ওকালতী করিতেছেন।
স্বৰ্গীয় ব্ৰজনন্দন মুস্তোফী মহাশয়ের পুত্ৰ স্বৰ্গীয় ঈশানচন্দ্র মুস্তোফী মহাশয় রাজসরকারে ভিন্ন ভিন্ন কাৰ্য্যে নিযুক্ত ছিলেন ; ইনি স্বকীয় বুদ্ধি ও ক্ষমতাবলে বহু সম্পত্তি অর্জন ও প্ৰভূত অর্থাদি মজুত রাখিয়া যান। ইহার পুত্ৰ ৬/বৈকুণ্ঠচন্দ্র মুস্তোফী। বৈকুণ্ঠচন্দ্র স্বৰ্গীয় মহারাজ নরেন্দ্রনারায়ণের আমলে ( বাঙ্গালা ১২৬৯ ইংরাজি ১৮৬২ সাল) তাহার পৈতৃক দৃষ্টান্তে বান ও নাকারা, নিশান, আসা, সোটাদি মনসব ও নারায়ণী-টাকায় মাসিক খোরাকী প্ৰাপ্ত হয়েন। ইনি ইংরাজি ১৮৬১ সালে নিকাশীকাৰ্য্যকারকের পদ প্ৰাপ্ত হয়েন ও স্বৰ্গীয় মহারাজা কৰ্ণেল স্যর নৃপেন্দ্রনারায়ণ ভূপ বাহাদুর, জি-সি-আই-ই, সি-বি’র নাবালকী আমলে ইং ১৮৬৪ সালে কমিশনার হাটন সাহেবের সময়ে উক্ত পদ রহিত হওয়ায় তৎকালীন দেওয়ান ৬/নীলকমল সান্যাল মহাশয়ের এসিষ্ট্যাণ্ট-পদে নিযুক্ত হন ও ইং ১৮৬৯ সন পৰ্য্যন্ত কৰ্ম্ম করেন। ১৮৭৫ খ্ৰীষ্টাব্দে বঙ্গদেশের ছোটলাট স্যার রিচার্ড টেম্পল সাহেব বাহদুর এই রাজ্য পরিদর্শন করিতে আগমন করিলে ইনি উক্ত ছোটলাট বাহাদুরের নামে সংস্কৃত অধ্যয়নের জন্য একটী বৃত্তি-প্ৰতিষ্ঠাকল্পে ১,০০০২ টাকা দান করেন ; অন্যাপি ঐ বৃত্তি প্ৰচলিত রহিয়াছে। গৌরীনন্দন ও শচীনন্দন মুস্তোফীকে প্রদত্ত ৬৬২৪ বিঘা ব্ৰহ্মত্ৰ ভূমি ইং ১৮৭৪ বাং ১২৮১ সাল পৰ্যন্ত ইহার দখলে থাকে ; তৎপর ঐ ভূমির পরিমাণ কমিশনার আমুটী সাহেবের কৃত লাখেরাজ রেজেষ্টারী বধিতে গড়মিল হওয়ায় বাজেয়াপ্ত হয় ও এই সম্পর্কে ইনি আবেদন করেন। বাঙ্গালা ১২৮৪ সনে ইহার পরলোক-প্ৰাপ্তি হওয়ায় ইহার শিশুপুত্ৰ সতীশচন্দ্র ও সুরেশচন্দ্রের নাবালকী দরুণ সম্পত্তি কোর্ট অফ ওয়ার্ডসে যাওয়ায় ঐ আবেদনে কোনও আদেশ না হইয়া উহ। সেরেস্তায় রাখিতে

